
Arabako Foru Aldundia

NEKAZARITZA SAILA

350/2025 Foru Agindua, urriaren 23ekoa. Onespena ematea zenbait mahasti Arabako Lurralde
Historikoko Mahasti Nabarmenen Katalogoan sartzeari

Mahasti zaharrak funtsezkoak dira Arabako Errioxako mahastien ekoizpenean; izan ere,
neurri handi batean, Errioxa jatorri-deituraren gainerakotik bereizten da ezaugarri horregatik.

Mahasti horiek natura balio handiko nekazaritza sistemak dira, eta gainera, material gene-
tikoak eta biodibertsitatekoak bizirik irauteko gordailu bikainak dira, landareak oso egokituta
baitaude naturaren beraren eta klimaren baldintza kontrakoen aurrean. Era berean, oro har,
landatartasuna, ekoizkortasun txikia eta dibertsitate handia ezaugarri dituzten mahasti horiek
sekulako garrantzia dute kalitate bereiziko ardoak egiteko. Beraz, horra hor beste arrazoi bat
eskualdean mahastien iraupenari eusteko.

Kontserbatzea merezi duten mahastiak sustatzeko eta babesteko politika betetzearren,
Arabako Foru Aldundiak onespena eman zion Foru Gobernu Kontseiluaren maiatzaren 20ko
16/2025 Foru Dekretuari, zeinak . onespena ematen baitio Arabako Lurralde Historikoko Mahasti
Nabarmenen Katalogoa arautzeari. Bertan, mahastien ondare horren katalogazioari aplikatu
beharreko prozedura, betekizunak eta baldintzak ezartzen dira, gizartearen ondare gisa legiti-
matzeko eta hura babesten laguntzeko tresna baitira; hala, bateragarri egingo du mahasti horien
baliabideen aprobetxamendu antolatua eta mahastion ekologia, zientzia, estetika, kultura eta
hezkuntza balioak edo bestelako balioak kontserbatu edo berreskuratzea.

Aipatutako Foru Dekretuan xedatutakoari jarraituz dagokion azterketa egin ondoren, Mahas-
tizaintza eta Enologia Zerbitzuak uste du ebazpen honen eranskinean agertzen diren mahastiak
Arabako Lurralde Historikoko Mahasti Nabarmengarrien Katalogoan inskribatu behar direla.

Nahitaezko txostenak aztertu dira, eta bat etorriz Diputatu Nagusiaren ekainaren 28ko
78/2024 Foru Dekretuan xedatutakoarekin, zeinak aldatzen duen 2023-2027 legegintzaldirako
Arabako Foru Aldundiaren sailen egitura zehazten duen Diputatu Nagusiaren ekainaren 30eko
152/2023 Foru Dekretua, eta dagozkidan ahalmenak erabiliz, hau

XEDATZEN DUT

Lehenengoa. Onespena ematea ebazpen honen eranskinean ageri den zerrendako mahas-
tiak Arabako Lurralde Historikoko Mahasti Nabarmenen Katalogoan sartzeari.

Bigarrena. Ebazpen hau ALHAON argitaratzea.

Hirugarrena. Foru agindu honek amaiera ematen dio administrazio bideari, eta, haren aurka,
berraztertzeko errekurtsoa aurkez dakioke organo horri, hilabeteko epean, argitaratu ondorengo
egunetik aurrera; bestela, administrazioarekiko auzi errekurtsoa aurkez daiteke Vitoria-Gasteizko
Administrazioarekiko Auzietarako Epaitegian, bi hilabeteko epean, erabakia argitaratu ondo-
rengo egunetik aurrera, bat etorriz Administrazioarekiko Auzien Jurisdikzioa arautzen duen
uztailaren 13ko 29/1998 Legearen 46. artikuluan ezarritakoarekin.

Vitoria-Gasteiz, 2025eko azaroaren 4a

Nekazaritzaren Saileko foru diputatua
NOEMI AGUIRRE QUINTANA

Nekazaritza zuzendaria
DAVID FERNANDEZ SARABIA

